ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 Ո Ր Ո Շ ՈՒ Մ
 ______________ 2015 թվականի N       -Ն

 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՄԱՎԻՐԻ ՄԱՐԶԻ ԱՂԱՎՆԱՏՈՒՆ, ԱՅԳԵԿ, ԱՐԵՎԱԴԱՇՏ, ՆՈՐԱՊԱՏ ԵՎ ՆՈՐԱԿԵՐՏ ԳՅՈՒՂԱԿԱՆ ՀԱՄԱՅՆՔՆԵՐՈՒՄ ԲՈՒՅՍԵՐԻ ՊԱՇՏՊԱՆՈՒԹՅԱՆ ՄԻՋՈՑԱՌՈՒՄՆԵՐ ԻՐԱԿԱՆԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐՈՒԹՅԱՆՆ ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՄԱՎԻՐԻ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

 
Հիմք ընդունելով «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասի և «Բուսասանիտարիայի մասին» Հայաստանի Հանրապետության օրենքի 4-րդ հոդվածի, «Իրավական ակտերի մասին» Հայաստանի Հանրապետության օրենքի 70-րդ հոդվածների 1-ին մասի դրույթները` Հայաստանի Հանրապետության կառավարությունը որոշում է.
1. Հայաստանի Հանրապետության գյուղատնտեսության նախարարին՝ ապահովել «Անասնաբուժասանիտարիայի, սննդամթերքի անվտանգության և բուսասանիտարիայի ոլորտի ծառայությունների կենտրոն» պետական ոչ առևտրային կազմա​կերպության միջոցով Հայաստանի Հանրապետության Արմավիրի մարզի Աղավնատուն, Այգեկ, Նորապատ և Նորակերտ գյուղական համայնքներում 9.24 հեկտար խաղողի այգիներում բույսերի պաշտպանության միջոցառումների իրականացումը՝ սույն որոշման 5-րդ կետի 1-ին ենթակետով հատկացված գումարի հաշվին:
2. Հայաստանի Հանրապետության գյուղատնտեսության նախարարին և Հայաստանի Հանրապետության Արմավիրի մարզպետին` ընդունել ի գիտություն, որ Արևադաշտ համայնքի տարածքում 1.83 հեկտար վարակված խաղողի այգիներում բույսերի պաշտպանության միջոցառումներն իրականացվելու են «Տեռաս դե Արմենիա» փակ բաժնետիրական ընկերության միջոցների հաշվին:
3. Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության պետին՝

1) սույն որոշումն ուժի մեջ մտնելուց հետո 10-օրյա ժամկետում հաստատել և Հայաս​տանի Հանրապետության գյուղատնտեսության նախարարություն ներկայացնել բույսերի պաշտպանության միջոցառումների ցանկն ու իրականացման տարածքների քարտեզները. 
2) Հայաստանի Հանրապետության օրենսդրությամբ սահմանված կարգով վերահսկողություն իրականացնել բույսերի պաշտպանության միջոցառումների անցկացման նկատմամբ,
3) սույն որոշման 1-ին կետում նշված համայնքների և յուրարմատ խաղողագործական մարզերի համայնքների խաղողի այգիներում 2015-2017 թվականների վեգետացիայի ընթացքում իրականացված ուսումնասիրությունների արդ​յունք​ների վերաբերյալ մինչև հուլիսի 10-ը և նոյեմբերի 10-ը տեղեկատվություն ներկայացնել Հայաստանի Հանրապետության գյուղատնտեսության նախարարություն:
4. Հայաստանի Հանրապետության կառավարության 2014 թվականի դեկտեմբերի 18-ի «Հայաստանի Հանրապետության 2014 թվականի պետական բյուջեի կատարումն ապահովող միջոցառումների մասին» N 1515-Ն որոշման մեջ կատարել լրացումներ՝ համաձայն NN 1, 2, 3 և 4 հավելվածների:

5. Հայաստանի Հանրապետության 2015 թվականի պետական բյուջեով նախատեսված Հայաս​տանի Հանրապետության կառավարության պահուստային ֆոնդի հաշվին Հայաստանի Հանրապետության գյուղատնտեսության նախարարութ​յանը և Հայաստանի Հանրապետության Արմավիրի մարզպետարանին 2015 թվականի առաջին եռամսյակում հատկացնել 48142.8 հազ. դրամ, որից՝

1) Հայաստանի Հանրապետության գյուղատնտեսության նախարարությանը՝ 18720.8 հազ. դրամ (բյուջետային ծախսերի տնտեսագիտական դասակարգման «Ընթացիկ դրամաշնորհներ պետական և համայնքների ոչ առևտրային կազմակերպություններին» հոդվածով)՝ «Անասնաբուժասանիտարիայի, սննդամթերքի անվտանգության և բուսասանիտարիայի ոլորտի ծառայությունների կենտրոն» պետական ոչ առևտրային կազմակերպությանն առանց մրցույթի անցկացման՝ որպես դրամաշնորհ՝ խաղողի վնասատուով վարակված տարածքներում բույսերի պաշտպանության միջոցառումներ իրականացնելու նպատակով տրամադրելու համար.

2) Հայաստանի Հանրապետության Արմավիրի մարզպետարանին՝ 29422.0 հազ. դրամ (բյուջետային ծախսերի տնտեսագիտական դասակարգման «Այլ նպաստներ բյուջեից» հոդվածով)` խաղողի վնասատուով վարակված տարածքների սեփականատերերին սոցիալական աջակցություն տրամադրելու համար:
6. Հայաստանի Հանրապետության Արմավիրի մարզի Աղավնատուն, Այգեկ, Նորապատ և Նորակերտ գյուղական համայնքների բույսերի պաշտպանության միջոցառումների իրականացվող 9.24 հեկտար խաղողի այգիներում տեղադրվող 13 ուղեփակոցների հսկիչ կետերի 26 պահակներից 13-ի վարձատրությունը` 10920.0 հազ. դրամ, կատարել համայնքների ֆինանսական միջոցներով:

7. Հայաստանի Հանրապետության Արմավիրի մարզպետին՝ Աղավնատուն, Այգեկ, Նորապատ և Նորակերտ համայնքներում խաղողի վնասատուով վարակված 9.24 հեկտար տարածքների սեփականատերերին սոցիալական աջակցությունը տրամադրել սույն որոշման N 5 հավելվածի համաձայն կնքված համաձայնագրի պահանջներին համապատասխան՝ այգու քանդման աշխատանքների ավարտը հավաստող արձանագրության պատճենը «Անասնաբուժասանիտարիայի, սննդա​մթերքի անվտանգության և բուսասանիտարիայի ոլորտի ծառայությունների կենտրոն» պետական ոչ առևտրային կազմակերպությունից ստանալուց հետո 10 աշխատանքային օրվա ընթացքում:

8. Հայաստանի Հանրապետության կառավարությանն առընթեր Հայաստանի Հանրապետության ոստիկանության պետին` աջակցել «Անասնաբուժասանիտարիայի, սննդամթերքի անվտանգության և բուսասանիտարիայի ոլորտի ծառայությունների կենտրոն» պետական ոչ առևտրային կազմակերպությանը և Հայաստանի Հանրապե​տության գյուղատնտեսության նախարարության սննդամթերքի անվտանգության պետական ծառայությանը` բույսերի պաշտպանության միջոցառումների և վերահսկո​ղության իրականացման գործընթացներում:

Հավելված N 5
Հայաստանի Հանրապետության կառավարության 
2015 թվականի _______________ -ի N      -Ն որոշման
 
Ձև
 
Հ Ա Մ Ա Ձ Ա Յ Ն Ա Գ Ի Ր
 
ԱՅԳՈՒ ՔԱՆԴՄԱՆ ԱՇԽԱՏԱՆՔՆԵՐԻ ՄԱՍԻՆ
 
	ՀՀ Արմավիրի մարզ, գ. _________
	___ __________ 2015 թ.


 
Հայաստանի Հանրապետության գյուղատնտեսության նախարարության «Անասնաբուժասանիտարիայի, սննդամթերքի անվտանգության և բուսասանիտարիայի ոլորտի ծառայությունների կենտրոն» պետական ոչ առևտրային կազմակերպությունը (այսուհետ՝ կազմակերպություն)՝ ի դեմս տնօրեն __________________-ի, Հայաստանի Հանրապետության Արմավիրի մարզի _____________ համայնքի բնակիչ _____________________________-ը (անձ._____________ տրված ________թ. ____ -ի կողմից), ՀՀ Արմավիրի մարզպետարանի ներկայացուցիչ ________________-ը և  ՀՀ Արմավիրի մարզի ________________ համայնքի ղեկավար _____________________-ը, հիմք ընդունելով ՀՀ կառավարության 2015 թվականի                -ի N     -Ն որոշումը, կնքեցին սույն համաձայնագիրը հետևյալի մասին.

1. Կազմակերպությունը պարտավորվում է՝

1) ՀՀ Արմավիրի մարզի ____________համայնքում գտնվող, _______________-ին պատկանող խաղողի այգում (սեփականության վկայական N____________) բարեխղճորեն իրականացնել խաղողի վնասատուներով վարակված այգիների քանդման և վարակազերծման աշխատանքներ.

2) այգիների քանդման և վարակազերծման աշխատանքների ավարտից հետո 5 աշխատանքային օրվա ընթացքում քանդման աշխատանքների ավարտը հավաստող արձանագրության պատճենը տրամադրել  ՀՀ Արմավիրի մարզպետարանին:

2. Քաղաքացի _____________________-ը տալիս է իր համաձայնությունը՝ սույն համաձայնագրի 1-ին կետում նշված այգու քանդման և վարակազերծման աշխատանքների կատարման համար, պարտավորվում է չխոչընդոտել կազմակերպությանն այդ աշխատանքները կազմակերպելու ընթացքում և ստորագրել քանդման աշխատանքների ավարտը հավաստող արձանագրությունը:

3. ՀՀ Արմավիրի մարզպետարանը պարտավորվում է քանդման աշխատանքների ավարտը հավաստող արձանագրության պատճենն ստանալուց հետո 10 աշխատանքային օրվա ընթացքում քաղաքացի _______________-ին տրամադրել ________________ դրամ սոցիալական աջակցություն:

4. ՀՀ Արմավիրի մարզի ___________ համայնքի ղեկավարը պարտավորվում է աջակցել կազմակերպության կողմից այգու քանդման և վարակազերծման աշխատանքների իրականացմանը և ստորագրել քանդման աշխատանքների ավարտը հավաստող արձանագրությունը:

5. Սույն համաձայնագիրը կնքված է 4 (չորս) օրինակից՝ յուրաքանչյուր կողմի համար մեկական օրինակ, որոնք ունեն հավասարազոր իրավաբանական ուժ։

	Կազմակերպություն

______________________

______________________

______________________

______________________
	 
	Այգու սեփականատեր
______________________

______________________

______________________

______________________

	 
	 
	 

	Մարզպետարան

______________________

______________________

______________________

______________________
	 
	Համայնքի ղեկավար

______________________

______________________

______________________

______________________


	Հ Ի Մ Ն Ա Վ Ո Ր ՈՒ Մ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՄԱՎԻՐԻ ՄԱՐԶԻ ԱՂԱՎՆԱՏՈՒՆ, ԱՅԳԵԿ, ԱՐԵՎԱԴԱՇՏ, ՆՈՐԱՊԱՏ ԵՎ ՆՈՐԱԿԵՐՏ ԳՅՈՒՂԱԿԱՆ ՀԱՄԱՅՆՔՆԵՐՈՒՄ ԲՈՒՅՍԵՐԻ ՊԱՇՏՊԱՆՈՒԹՅԱՆ ՄԻՋՈՑԱՌՈՒՄՆԵՐ ԻՐԱԿԱՆԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐՈՒԹՅԱՆՆ ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՄԱՎԻՐԻ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ  



	1.
	Անհրաժեշտությունը

	
	 Սույն որոշման նախագծի ընդունումը պայմանավորված է ՀՀ ԳՆ սննդա-մթերքի անվտանգության պետական ծառայության (այսուհետ՝ Ծառայություն) կողմից 2014 թվականին իրականացված ուսումնասիրությունների արդյունքում Հայաստանի Հանրապետության Արմավիրի մարզի Աղավնատուն, Արևադաշտ, Այգեկ, Նորապատ և Նորակերտ համայնքների խաղողի 11,07 հա այգետարածքներում հայտնաբերված բույսերի վնասակար օրգանիզմ համարվող ֆիլոքսերայի (որդալվիճ) դեմ պայքարի միջոցառումների իրականացման անհրաժեշտությամբ: 

	2.
	Ընթացիկ իրավիճակը և խնդիրները

	
	Ծառայության մասնագետների կողմից դեռևս 2009 թվականին ՀՀ Արմա-վիրի մարզի Գայ համայնքում հայտանբերվել էր խաղողի որդալվիճ (ֆիլոքսերա) վնասատուն: Դրան նախորդող տարիներին Հայաստանի Հանրապետության Արմավիրի մարզի Աղավնատուն և Գայ համայնքներում այդ վնասատուով վարակված 9,68 հա խաղողի այգիները քանդվել են և 22 այգետերերի տրամադրվել է փոխհատուցում: Չնայած ձեռնարկված միջոցառումներին, 2014 թվականին իրականացված ուսումնասիրությունների արդյունքում Հայաստանի Հանրապետության Արմավիրի մարզի Աղավնատուն, Արևադաշտ, Այգեկ, Նորապատ և Նորակերտ համայնքների խաղողի այգիների 11.07 հա տարածքում հայտնաբերվել է խաղողի ֆիլոքսերա (որդալվիճ) վնասատուն: 

Որպես վարակի օջախի վերացման միջոց՝ անհրաժեշտ է իրականացնել Աղավնատուն համայնքի խաղողի այգիների վարակված 1.01, Այգեկ` 1.43, Նորապատ 6.35 և Նորակերտ համայնքի 0.45 հեկտար մակերեսով խաղողի այգիների քանդում, ոչնչացում և բույսերի պաշտպանության ընթացիկ միջոցառումներ, ինչպես նաև քանդված այգիների սեփականատերերին հատկացնել համապատասխան աջակցություն: 

Արևադաշտ համայնքում ֆիլոքսերայով վարակված 1.83 հա այգիները պատկանում են <<Տեռաս դե Արմենիա>> ՓԲԸ-ին: Այդ այգիները հիմնած են ֆիլոքսերադիմացկուն պատվաստակալներով, ամբողջ տարածքը ցանկապատված, կողմնակի անձանց մուտքն արգելված է, տարածքը համայնքից առանձնացված է բուֆերային գոտով: Հաշվի առնելով վերոգրյալը Սննդամթերքի պետական ծառայության կողմից  առաջարկվել է` այգին չքանդել, տարածքի մուտքի մոտ տեղադրել ախտահանիչ գորգ, որը պարբերաբար կթարմացվի:

 Արևադաշտ համայնքում կարանտին միջոցառումների իրականացման համար պետական բյուջեից գումար չի հատկացվում:
Այգեկ, Նորապատ և Նորակերտ համայնքների Վնասատուով վարակված տարածքների մեկուսացման նպատակով անհրաեշտ է տեղադրել 10 ուղեփակոցներ, ըստ որում` Նորակերտ համայնքում՝ 1, Այգեկ համայնքում՝ 3 և Նորապատ համայնքում՝ 6 ուղեփակոց (4+2. վարակված տարածքները երկու տարբեր մասերում են):

Աղավնատուն համայնքներում վարակված այգիները  մեկուսացված են՝ նախկինում տեղադրված 3 ուղեփակոցներով, նախագծով նախատեսվել է դրանց ախտահանիչ գորգերի տեղադրման և թարմացման աշխատանքներ:


	3.
	Տվյալ բնագավառում իրականացվող քաղաքականությունը

	
	
Որոշման նախագծի ընդունման արդյունքում ոլորտում իրականացվող քաղաքականության էական փոփոխություն չի նախատեսվում:

	4.
	Կարգավորման նպատակը և բնույթը

	
	
Նախագծի իրականացումը բխում է «Բուսասանիտարիայի մասին» Հայաստանի Հանրապետության օրենքով սահմանված դրույթներից և միտված է ֆիլոքսերա վնասատուի զարգացման և հետագա տարածման կանխարգելմանը և դրա դեմ բուսասանիտարական միջոցառումների անցկացման նկատմամբ վերահսկողության իրականացմանը:

	5.
	Նախագծի մշակման գործընթացում ներգրավված ինստիտուտները և անձինք

	
	         Նախագիծը մշակվել է ՀՀ գյուղատնտեսության նախարարության և ՀՀ ԳՆ սննդամթերքի անվտանգության պետական ծառայության կողմից:

	6.
	Ակնկալվող արդյունքը

	
	
Նախագծի իրականացման արդյունքում հնարավոր է տեղայնացնել ֆիլոքսերա վնասակար օրգանիզմի արեալը և սահմանափակել դրա հետագա տարածումը, որն իր հերթին կհանգեցնի գյուղացիական տնտեսավարողներին հասցվող տնտեսական վնասի կրճատման կամ վնասի առաջացման բացառման

	7.
	Այլ տեղեկություններ


	ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐԻ ՎՐԱ ԱԶԴԵՑՈՒԹՅՈՒՆԸ



	1.
	
Նախագծի ընդունումը պետական կամ տեղական ինքնակառավարման մարմինների բյուջեների վրա ազդեցություն չի ունենա:




	ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ ՏԵՂԵԿԱՆՔ 



	1.
	Այլ իրավական ակտերում փոփոխությունների և/կամ լրացումների անհրաժեշտությունը

	
	
Նախագծի ընդունման կապակցությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանում:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	
Նախագծի ընդունման կապակցությամբ միջազգային պայմանագրերով ստանձնած պարտավորություններ չկան:

	3.
	Այլ տեղեկություններ

	
	


	ՏԵՂԵԿԱՆՔ

ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ



	1.
	Հասարակությանը նախագծի մասին իրազեկումը

	
	
ՀՀ Արմավիրի մարզի Աղավնատու, Այգեկ, Նորապատ ն Նորակերտ համայնքներում տեղի են ունեցել համապատասխան քննարկումներ շահագրգիռ գյուղացիական տնտեսությունների մասնակցությամբ:



	2.
	Հասարակության մասնակցությունը նախագծմանը և/կամ քննարկումներին

	
	
ՀՀ Արմավիրի մարզի ՀՀ Արմավիրի մարզի Աղավնատու, Այգեկ, Նորապատ և Նորակերտ համայնքներում տեղի են ունեցել համապատասխան քննարկումներ շահագրգիռ գյուղացիական տնտեսությունների մասնակցությամբ:



	3.
	Այլ տեղեկություններ

	
	


1

